
				এই পাতাটির মুদ্রণ সংশোধন করা প্রয়োজন। 
&be
দিগদেশাগত শ্রোতৃ-মণ্ডলীকে মুগ্ধ করেন। সেই সংবাদ আলমবাজারে পৌঁছিলে কালী তপস্বী ৬/স্বামী বিবেকানন্দকে, ডাঃ ব্যারোজকে এবং আমেরিকাবাসী দিগকে অভিনন্দিত করিবার জন্য একটি বিরাট সভার আয়োজন করিলেন। সেই সভার ব্যয়ভার নির্বাহ করিবার জন্য কালী তপস্বী তাহার যাবতীয় পরিচিত ব্যক্তিদের নিকট হইতে অর্থ ভিক্ষা করিয়াছিলেন। সেই সভায় স্বৰ্গীয় রাজা প্যীরমোহন মুখোপাধ্যায় সভাপতির আসন গ্ৰহণ করেন। সভায় স্বামী বিবেকানন্দ, ডাঃ ব্যারোজ ও আমেরিকাবাসীদিগের প্রতি কৃতজ্ঞতা জ্ঞাপন করা হয়। কালী তপস্বী সভার বিবরণ ও অভিনন্দনপত্র দেশে বিদেশে পাঠাইয়া দিলেন এবং আমেরিকাতেও স্বামী বিবেকানন্দ এবং ডাঃ ব্যারোজের নিকট পঠাইয়া দেওয়া হইল। এইবার অভেদানন্দ পুনরায় তীৰ্থপৰ্য্যটনে বাহির হইলেন। ১৮৯৫ সালে তিনি কিছুদিন আলমোড়াতে অবস্থান করেন । ১৮৯৬ সালে স্বামী বিবেকানন্দ পাশ্চাত্য জগতে তাহার প্রচারকাৰ্য্য চালাইবার জন্য কালী বেদান্তীকে আহবান করেন। ঐ বৎসর আগষ্ট মাসে কালী লণ্ডনে স্বামী বিবেকানন্দের সহিত মিলিত হইলেন।
১৮৯৬ সালে স্বামী অভেদানন্দ ইংলণ্ডে যাইয়া লণ্ডন নগরীতে বেদান্তশাস্ত্ৰ “পঞ্চদশী’র শিক্ষা সম্বন্ধে সর্বপ্রথম বক্তৃতা করেন। স্বামী বিবেকানন্দ লণ্ডনে বেদান্ত সোসাইটীর যে সমস্ত শ্রেণী খুলিয়াছিলেন, সেইসমস্ত শ্রেণীর ভার তাহার উপর ন্যস্ত করিয়া নিশ্চিন্ত মনে নিজে স্বদেশাভিমুখে প্ৰত্যাবৰ্ত্তন করেন। স্বামী অভেদানন্দ এইভাবে লণ্ডনের নানা স্থানে বেদান্তের অভয়বাণী এক বৎসর কাল প্রচার করিয়া আমেরিকার নিউ ইয়র্ক সহরে যাইয়া বেদান্ত সোসাইটী প্ৰতিষ্ঠা করেন ও সুদীর্ঘ দশ বৎসর কাল আমেরিকায় বেদান্তধৰ্ম্ম প্রচার করেন। তঁহার
গবেষণ-পূর্ণ বক্তৃতাসমূহ ঐ সোসাইটী হইতে পুস্তিকাকারে প্রকাশিত

